
GOUVÈNÈ HOCHUL REVELE PWOPOZISYON KI GENYEN YO POU KONSTUI 105 
INITE LOJMAN NAN PRI ABÒDAB AK ESPAS ATISTIK AK KOMINOTÈ NAN 

ANSYEN ETABLISMAN KOREKSYONÈL LINCOLN LAN  

  
Patenarya ki dirije pa Infinite Horizons, L+M Development Partners, Urbane, ak 

Lemor Development Group ap transfòme etablisman koreksyonèl Lincoln lan an 
sant dinamik pou lojman ak espas kominotè  

  
Yon pati nan vizyon odasye Gouvènè Hochul la pou abòde kriz lojman Eta New 

York la atravè aksyon egzekitif – ki enkli inisyativ pou reitilize sit eta a posede yo 
antanke lojman  

  
Apiye tou rekòmandasyon Komisyon Reamenajman Prizon an pou reimajine 

prizon ki pa twò itilize yo  
  

 Gade reprezantasyon grafik yo isit la  
  
  

Gouvènè Kathy Hochul te revele Seneca, pwopozisyon yo chwazi pou reamenaje 
ansyen Etablisman Koreksyonèl Lincoln lan nan Manhattan. Pwojè yo pwopoze a ta 
envesti plis pase 90 milyon dola nan Harlem, k ap pote 105 inite pwopriyete nan pri 
abòdab, espas kominotè, ak djòb avèk kontra MWBE anbisye ak objektif anboch lokal, 
tout sa ta kontribye nan pwosperite dirab kominote Harlem lan. Yon patenarya Antrepriz 
ke Minorite yo posede a 65 pousan ki dirije pa- Infinite Horizons, L+M Development 
Partners, Urbane, ak Lemor Development Group te fèt ak kondisyon pou transfòme 
pwopriyete 10,000-pye kare a pou livre pwopriyete nan pri abòdab ak espas ki santre 
sou kominote a.  
  
"Anons sa mete nou yon pa pi pre pou transfòme ansyen Etablisman Koreksyonèl 
Lincoln lan nan Vil New York an yon devlopman dinamik pou itilizasyon melanje ki gen 
plis pase 100 nouvo kay nan pri abòdab,"Gouvènè Hochul te deklare. "Nan kad 
angajman mwen pou ogmante apwovizyònman lojman New York, administrasyon mwen 
an ap kontinye swiv rekòmandasyon Komisyon Reamenajman Prizon an epi reimajine 
kisa ki posib nan prizyon ki pa itilize ase yo. Nan pa lontan, pwojè sa ap debloke zouti 
pou ede nou abòde kriz lojman an, kreye djòb, epi amelyore kalite lavi Nouyòkè yo, epi 
mwen pa ka tann pou travay ak ekip devlopman an pou reyalize li."  

Sit sa ke yo reimajine a, ke yo anvizaje antanke Seneca kounye a, ta reyini pwopriyete 
nan pri abòdab ak atizay ak kilti pou vin yon sant kominotè dinamik nan Harlem. Pwojè 
Seneca a apiye vizyon odasye Gouvènè a pou abòde kriz lojman New York la, atravè 
Pwogram Kominote ki Favorab pou Devlopman yo ak Dekrè Egzekitif 30 lan, ki katalize 
apwòch apwoch ki brize baryè pou akselere devlopman ki nesesè anpil la.  
  
Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Lè nou transfòme ansyen Etablisman Koreksyonèl Lincoln 
lan an 105 inite lojman nan pri abòdab, nou p ap sèlman kreye nouvo pakou pou 
posede kay, men n ap plante grenn pou jenerasyon rezidan yo mete rasin epi konstui 
richès nan kominote yo rele lakay yo. Seneca reprezante pouvwa reimajinasyon pou 
seme espas kote kwasans ki ekitab ka fleri pou yon avni ki pi briyan nan Harlem."  
  
Seneca se yon pwopozisyon redevlopman vizyonè ki fèt pou devlope potansyèl konplè 
sit 10,000-pye kare a epi livre benefis ki enpòtan pou kominote Harlem lan. Sit la ki 
sitiye nan West 110th Street, chita dirèkteman an fas Central Park epi li toupre transpò 
piblik, komès detay, lekòl, ak enstitisyon kiltirèl premye klas. Alabaz pwojè ki pote 
transfòmasyon sa se 105 inite pwopriyete nan pri ki abòdab, ki ap abòdab pou fanmi k 
ap fè 80 pousan ak 100 pousan revni mwayen zòn nan (area median income, AMI) epi 
egzije 5 pousan pèman inisyal sèlman pou achte, ki ofri yon opòtinite inestimab pou 
konstui richès lè yo posede pwopriyete. Lè nou kreye opòtinite pou posede kay nan pri 
abòdab nan Harlem, sa ta fè mobilite sosyal ak egalite a pwogrese nan kominote a epi 
gen yon enpak ki pote transfòmasyon pou chak fanmi nan Seneca pou jenerasyon k ap 
vini yo.  
  
Se Empire State Development k ap patwone pwojè yo pwopoze a dapre yon Plan 
Pwojè Jeneral, l ap antreprann verifikasyon anviwònmantal dapre Lwa sou Verifikasyon 
Kalite Anviwònmantal Eta a (State Environmental Quality Review Act), epi y ap 
prezante l pou verifikasyon piblik ak kòmantè anvan konsiderasyon ak apwobasyon final 
li.  
  
Direktè Egzekitif Jeneral L+M Development Partners, Lisa Gomez, te 
deklare, "Plan kolaboratif nou an pou Seneka santre sou kreyasyon opòtinite pou 
posede kay nan pri ki abòdab epi transfòme ansyen Etablisman Koreksyonèl Lincoln la 
an yon sant kreyativite ak otonomizasyon ekonomik nan Harlem. Nou kontan anpil pou 
kontinye travay nou nan kominote ekstraòdinè sa, epi nou rekonesan ak Gouvènè 
Hochul, Infinite Horizons, Urbane, ak Lemor Development Group pou patenarya yo nan 
pwojè inovan sa."  
  
Manm Jeran Asosye Lemor Development Group, Kenneth M. Morrison, te 
deklare: "Lemor Development Group ekstrèman fyè pou patisipe nan kolaborasyon sa 
pou bay opòtinite pou posede kay nan pri abòdab nan Nò Central Park. Zòn sa nan 
Harlem se kote paran mwen te grandi, epi antanke yon 2yèm jenerasyon devlopè 
imobilye, mwen kontan pou kontinye vizyon papa mwen pou devlopman ki baze sou 
solisyon lè nou founi lojman dekalite nan Kominote Harlem nan."  

Ko-Fondatè, Direktè ak Direktè Operasyon Infinite Horizons, LLC, Roland E. 
Powell Jr. te deklare, "Infinite Horizons ekstrèman fyè epi kontan pou patisipe nan 
kolaborasyon sa avèk ekip etonan, founisè lojman nan pri abòdab distenge sa yo, 
Gouvènè a, Empire State Development pou kreye opòtinite pwopriyete sa nan Nò 
Central Park North. Seneca a se yon opòtinite fantastik pou pote vizyon amelyorasyon 
kominote kontini nou an nan Harlem atravè pwopriyete nan pri abòdab. Lè nou devlope 
Etablisman Koreksyonèl Lincoln lan an yon nouvo bilding kopwopriyete efikas, n ap bay 
yon nouvo opòtinite pou ogmante pwopriyete ki abòdab nan vil la. Randall ansanm avèk 
mwen kontan pou kontinye vizyon sosyo-ekonomik nou pou bay opòtinite lojman ki 
baze sou solisyon tankou Seneca nan Kominote Harlem lan."  
  

Direktè ak PDG Urbane James Johnson-Piett te deklare, "Lè nou ede garanti 
pwomès Seneca a – bay opsyon pou posede kay bon kalite, nan pri abòdab pou fanmi 
klas mwayèn k ap travay la nan Harlem pandan n ap reitilize ansyen sit Koreksyonèl 
Lincoln lan an yon sant pou ekselans pou komès, kilti, ak konvivyalite nan pòt Harlem – 
se yon onè ak yon responsablite nou pa pran alalejè. Nou kontan pou kolabore ak 
Gouvènè Hochul ak patnè nou yo nan Infinite Horizons, Lemor Development, ak L+M 
pou fè pwojè konstriksyon richès jenerasyonèl sa tounen yon reyalite."  

  
Plis pase lojman, Seneca ta sèvi antanke yon sant atistik, kiltirèl ak inisyativ edikatif ki 
dinamik pou anrichi epi angaje kominote Harlem lan. Atravè kolaborasyon ak patnè 
kominotè yo, premye etaj la ap aktive ak yon melanj pwogramasyon. Sa enkli opòtinite 
pou jèn yo devlope konpetans atistik, espas fleksib pou ekspozisyon divès ki konsantre 
sou inisyativ edikatif ki santre sou jistis ak ekite sosyal, ak yon bibliyotèk ak espas lekti 
ki konsakre.  
  
Pandan Eta New York ap travay pou devlope stòk lojman nan pri ki abòdab li, pwojè 
tankou Seneca bay yon modèl sou kijan pou re-itilize prizon ki dezafekte yo an 
kominote enklizif ki santre sou lojman nan pri abòdab, djòb, atizay, kilti ak edikasyon. 
Etablisman Koreksyonèl Lincoln lan te fèmen an 2019 nan kad inisyativ Eta a pou 
reamenaje enstisisyon koreksyonèl ki pa itilize ase yo. An desanm 2022, Gouvènè 
Hochul te pibliye Rekòmandasyon Komisyon Reyamenajman Prizon New York yo ki 
detaye analiz sou sit 12 prizon ki fèmen epi konsidere opòtinite reyamenajman pou 
chak sit pou ede yo sèvi bezwen ekonomik Eta a pi byen. Lè nou transfòme etablisman 
koreksyonèl Harlem ki vid sa an 105 rezidans nan pri abòdab ki gen espas kominotè, 
reyamenajman an fè vizyon Gouvènè Hochul pou ranfòse lojman ki aksesib la avanse 
ak pou rezidan yo epi fè katye atravè New York yo respire nouvo lavi.  

  
Reitilizasyon teren eta a pou lojman  
Gouvènè Hochul te anonse yon pake aksyon egzekitif nan kòmansman ane sa pou fè 
pwomosyon kwasans lojman nan kad yon angajman kontini pou ogmante 
apwovizyònman lojman epi abòde kriz lojman New York la. Nan kad pake sa, Gouvènè 
a te mande ajans eta yo verifye teren nan pwopriyete yo epi kontwole epi detèmine si sit 
sa yo ka itilize pou lojman. Anplis anons jodi a, Gouvènè Hochul te anonse demann pou 
pwopozisyon pou redevlope ansyen Etavlisman Koreksyonèl Bayview ak Sit Javits 
Center K nan Manhattan ak ansyen Etablisman Koreksyonèl nan anba lavil Fishkill la.  

Gouvènè Hochul te travay deprè tou ak Prezidan Awondisman Queens lan pou 
eksplore nouvo itilizasyon potansyèl, ki enkli opsyon lojman, nan ansyen Sant Psikyatrik 
Creedmoor la nan Lès Queens.  
  
Senatè Eta a, Cordell Cleare te deklare, "Disponiblite lojman nan pri abòdab enpòtan 
anpil nan distri mwen an, epi mwen bat bravo pou travay Empire State Development ki 
depase referans tradisyonèl yo pou konsidere patisipasyon MBWE li a. Pandan 
devlopman istorik sa ap avanse, mwen pral goumen pou asire ke gwosè inite yo reflete 
bezwen rezidan yo, ke rekòmandasyon yo reyalis, epi ke chak konsiderasyon fèt pa tout 
patnè ki angaje nan komintoe a pandan devlopman an ap vanse."  
  
Manm Asanble Edward Gibbs, te deklare, "Antanke Manm Asanble ki reprezante 
distri a ki anglobe ansyen Etablisman Koreksyonèl Lincoln lan, mwen konprann 
enpòtans pou sipòte yon pwojè reyamenajman ki kreye opòtinite nan kominote nou an. 
Se poutèt sa mwen kontan ke yo te chwazi Seneca kòm pwojè reyamenajman. Seneca 
ap konpoze de 105 nouvo inite pwopriyete 100 pousan abòdab. Harlemites te finalman 
jwenn opòtinite pou gen yon panorama abòdab sou Central Park. Sa se yon gwo pa 
nan bon direksyon an, ki fè posede kay vin yon reyalite nan Harlem ki pèmèt nou 
responsabilize manm kominote nou yo. Sa pèmèt moun yo kreye richès jenerasyonèl, 
jwenn estabilite lojman, epi ba yo yon santiman ke yo fè pati kominote a. Mwen kontan 
anpil pou travay ak Gouvènè Hochul, ESD ak kòlèg travay Eta yo pou asire ke posede 
yon kay vin yon reyalite pou anpil nan manm kominote nou yo."  
  
Manm Asanble Inez E. Dickens te deklare, "Yon sijè diskisyon ki konsistan pou deba 
nan Vil New York se pwoblèm lojman abòdab la, ak enpak li sou omojeneite nan 
kominote a. Byen anvan mwen te vin yon fonksyonè piblik, mwen te agimante pandan 
tout karyè pwofesyonèl mwen pou yon kominote ki rete entak ke rezidan yo bezwen 
posede kay ki nan pri ki abòdab. Yo te chwazi Seneca kòm devlopè pou reimajine 
ansyen Etablisman Koreksyonèl Lincoln lan pou 105 inite pou yon pwojè pwopriyete 
nan pri abòdab. Efò sa se egzakteman kalite pwojè k ap pèmèt rezidan alontèm ki rele 
Harlem ak Lès Harlem lakay yo pandan plizyè jenerasyon yo, jwenn yon ti moso nan Nò 
Santral Park pou jenerasyon k ap vini yo. Sa ap pèmèt fanmi ki gen chans yo kòmanse 
envesti tou nan avni finansye yo. Nou pa ka tann pou travay ak Gouvènè Kathy Hochul 
ak State Development pou wթ pwojè sa reyalize."  
  
Prezidan Minisipalite Manhattan lan, Mark Levine, te deklare, "Li enpòtan anpil pou 
nou konstui opòtinite lojman nan pri abòdab nan tout Manhattan—espesyalman nan 
katye tankou Harlem ki te obsève yon kantite chanjman ekstraòdinè nan ane ki pase yo. 
Devlopman Seneca a p ap sèlman kreye opòtinite pou posede kay men l ap konstui 
richès tou pou fanmi Harlem yo. Mwen pa ka tann pou ede fè pwojè sa pran fòm epi 
anrichi kominote a."  

